
	01/2-1/22736-2023

	«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծի վերաբերյալ.
1. Նախագծի 1-ին հոդվածն առաջարկում ենք շարադրել հետևյալ խմբագրությամբ.
[bookmark: _Hlk138257117]«Շահութահարկի վճարումից ազատվում են ազատ տնտեսական գոտու շահագործող համարվող շահութահարկ վճարողները՝ Հայաստանի Հանրապետության տարածքում ստեղծված ազատ տնտեսական գոտում իրականացվող գործունեությունից Հայաստանի Հանրապետության աղբյուրներից կամ Հայաստանի Հանրապետությունից դուրս գտնվող աղբյուրներից ստացվող եկամուտների մասով։»:
	Ընդունվել է։

	2. Առաջարկում ենք վերոնշյալ նախագծի 1-ին հոդվածը լրացնել հետևյալ բովանդակությամբ նոր մասով.
«2. 363-րդ հոդվածի 3-րդ մասը շարադրել հետևյալ խմբագրությամբ․
«3․ Գործարքը համարվում է վերահսկվող, եթե այն կատարվում է (կատարվել է)՝
1) հարկ վճարողի և հարկման հատուկ ազատական համակարգեր ունեցող երկրում (աշխարհագրական տարածքում) գրանցված անձի միջև` անկախ այդ հարկ վճարողի և այդ անձի միջև փոխկապակցվածության հանգամանքից․
2) ռեզիդենտ և ազատ տնտեսական գոտու շահագործող համարվող՝ ռեզիդենտ անձանց միջև՝ անկախ այդ անձանց միջև փոխկապակցվածության հանգամանքից:»:
	Ընդունվել է։

	3. [bookmark: _Hlk152141617]Առաջարկում ենք օրենքն ուժի մեջ մտնելու ժամկետը սահմանել 2024 թվականի հունվարի 1-ը՝ հուլիսի 1-ի փոխարեն:
	Ընդունվել է։

	4. [bookmark: _Hlk152141729]Ներկայացված առաջարկությունների հիման վրա անհրաժեշտ է խմբագրել նաև նախագծի վերնագիրը:
	Ընդունվել է։

	«Հայաստանի Հանրապետության «Ազատ տնտեսական գոտիների մասին» օրենքում փոփոխություններ կատարելու մասին» ՀՀ օրենքի նախագծի վերաբերյալ.
1. Նախագծի 1-ին հոդվածով Կառավարությանը վերապահվում է ազատ տնտեսական գոտու շահագործողների նկատմամբ մի շարք կարգավորումներ սահմանելու լիազորություն:
Այս առումով, հայտնում ենք, որ անհրաժեշտ է Կառավարության որոշման ընդունման համար օրենքով սահմանել վերջնաժամկետ:
	Ընդունվել է։



	2. Առաջարկում ենք վերոնշյալ նախագծի 2-րդ հոդվածով «Ազատ տնտեսական գոտիների մասին» օրենքի այսուհետ՝ Օրենք 14-րդ հոդվածում՝
1) կատարվող փոփոխության 1-ին մասը շարադրել հետևյալ խմբագրությամբ.
«Ազատ տնտեսական գոտում թույլատրվում է տնտեսական գործունեության ոլորտների հետևյալ բաժիններում ներառված գործունեության տեսակների իրականացումը.»,
2) նախատեսված՝ ԱՏԳ տարածքում թույլատրվող գործունեության տեսակները կրճատել՝ հանելով «առևտուր», «կացության և հանրային սննդի կազմակերպում», «մշակույթ, զբոսաշրջություն, զվարճություններ և հանգիստ», «սպասարկման այլ ծառայություններ» ոլորտները, իսկ «Տեղեկատվական տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 2-րդ կետով սահմանված գործունեության տեսակներ» ոլորտի անվանումը փոփոխել «ծրագրային ապահովման մշակում» անվանմամբ, քանի որ վերոնշյալ օրենքի անվանափոխման դեպքում Օրենքում նույնպես փոփոխություն կատարելու անհրաժեշտություն կառաջանա,
3) կատարվող փոփոխության 3-րդ մասն անհրաժեշտ է հանել, քանի որ ԱՏԳ տարածքում թույլատրված գործունեության տեսակները սահմանելու պարագայում արգելված գործունեության տեսակները սահմանելու անհրաժեշտությունը բացակայում է:
	Մասամբ է ընդունվել։

Ներկայացվող նախագծով առաջարկվում է այն մոտեցումը, որ մշակող արդյունաբերության և ծրագրային ապահովման մշակման գործունեության տեսակներից բացի պետք է ներառվեն նաև այն ոլորտները, որոնք ընդգրկում են Կառավարության տնտեսական քաղաքականության առաջնահերթությունները։ Մասնավորապես, ծառայությունների ոլորտից պետք է ներառվեն զբոսաշրջության զարգացմանը միտված գործունեության տեսակները, ինչպես օրինակ՝ հյուրանոցային ծառայությունների կազմակերպում; կացության և հանրային սննդի կազմակերպում և այլն, ինչը միտված է զբոսաշրջային կլաստերի ձևավորմանը և զարգացմանը։ Հարկ է ընգծել, որ հիշյալ ծառայությունները չեն հանդիսանում աշխարհագրորեն հեշտ տեղափոխվող գործունեության տեսակներ, այլ այսպես կոչված «հողին կպած» ծառայություններ են և մատուցվում են ԱՏԳ տարածքում, ուստի չեն հակասի ԵՄ շրջանակներում գործող ստանդարտների կիրառության տրամաբանությանը։
Նշենք, որ ՀՀ-ում ներկայումս գործում են ազատ տնտեսական գոտիներ, որոնք ստեղծվել են առկա օրենսդրության շրջանակում, և այնտեղ նախատեսվում կամ արդեն իրականացվում են ծառայությունների ոլորտին առնչվող գործունեության տեսակներ, ինչպես օրինակ, «Մեղրի» ԱՏԳ-ում, «Էկոս» ԱՏԳ-ում և այլն։ Բացի այդ, ՀՀ կառավարության 2021 թվականի հուլիսի 29-ի N1246-Ա որոշմամբ ամրագրվել է խոշոր ներդրումային ծրագրի իրականացման շրջանակներում ազատ տնտեսական գոտու հիմնման մասին, և այս առումով ՀՀ կառավարությունն ստանձնել է պարտավորություն՝ հավանության արժանացնելով ծրագիրը և ԱՏԳ ստեղծումը։
Պետք է նշել նաև, որ թույլատրելի գործունեության տեսակները, բացի օրենքով սահմանվելուց, ունեն զտման ևս 2 գործիք։ Մասնավորապես, ԱՏԳ-երը ստեղծվում են Կառավարության որոշմամբ, որում սահմանվում են տվյալ ԱՏԳ-ում թույլատրելի գործունեության տեսակները։ Բացի այդ, ԱՏԳ-ում յուրաքանչյուր շահագործողի հայտը դիտարկելիս ևս ուսումնասիրվում է վերջինիս գործունեության տեսակը և դրա համապատասխանությունը ԱՏԳ գործառնական տեսակին։ Կառավարությունն այս պարագայում կարող է որոշում կայացնել թե՛ ԱՏԳ կազմակերպչի դեպքում այս կամ այն գործունեության տեսակներ թույլատրելիս ԱՏԳ ստեղծման գործընթացի սկզբում, թե՛ ԱՏԳ ստեղծումից հետո նոր շահագործողներ ներգրավելու ընթացքում։ Այս մեխանիզմը թույլ է տալիս մի քանի փուլերով նվազեցնել հնարավոր ռիսկերը՝ կապված ԵՄ համապատասխան ստանդարտներից շեղման և հարկման բազայի քայքայման հետ։

	3. Միևնույն ժամանակ, կարծում ենք, որ անհրաժեշտ է վերոնշյալ նախագծում նախատեսել անցումային դրույթներ առ այն, որ սահմանվող կարգավորումները տարածվում են օրենքն ուժի մեջ մտնելուց հետո ԱՏԳ կազմակերպիչ հանդիսացողների նկատմամբ, իսկ ԱՏԳ շահագործող համարվողների մասով անհրաժեշտ է անցումային դրույթներ սահմանելու լուծումներ գտնել:
Այստեղ խնդիրը, մեր կարծիքով, կապված է գործունեության ոլորտների հետ: Այսպես, քանի որ գործունեության ոլորտները կրճատվում են, և օրենքն ուժի մեջ մտնելուց հետո կստացվի, որ այն շահագործողները, որոնք ԱՏԳ-ում իրականացնում են այնպիսի գործունեություն, որը օրենքով կրճատվել է, կարող են կանգնել խնդիրների առջև:
	Ընդունվել է։

	4. Առաջարկում ենք օրենքն ուժի մեջ մտնելու ժամկետը սահմանել 2024 թվականի հունվարի 1-ը՝ հուլիսի 1-ի փոխարեն:
	[bookmark: _Hlk152166198]Ընդունվել է։

	2. Բարձր տեխնոլոգիական արդյունաբերության նախարարություն
	28.11.2023թ.

	
	01/17․1/11207-2023

	ՀՀ բարձր տեխնոլոգիական արդյունաբերության նախարարությունն (այսուհետ նաև՝ Նախարարություն) իր դիրքորոշումը կներկայացնի տեղեկատվական տեխնոլոգիաների ոլորտի ներկայացուցիչների և շահագրգիռ մարմինների հետ համատեղ քննարկումներ իրականացնելուց հետո, որը նախատեսված է 2023 թվականի դեկտեմբերի 1-ին ժամը 17:00-ին՝ Նախարարության վարչական շենքում (Վ. Սարգսյան 3/3): 
	Ընդունվել է։

	         3. Պետական եկամուտների կոմիտե
	22-12-2023

	
	01/3-3/76662-2023

	1․ «Հայաստանի Հանրապետության հարկային օրենսգրքում փոփոխություն կատարելու մասին» ՀՀ օրենքի նախագծի վերաբերյալ․
Նախագծին կից ներկայացված հիմնավորման մեջ նշվում է, որ ՏՀԶԿ Հարկման բազայի քայքայումը և շահույթի տեղափոխումը BEPS ծրագրի 5-րդ միջոցառման (Harmful tax practices) տեղայնացման աշխատանքների շրջանակներում ծրագրի քարտուղարության կողմից և այնուհետև նաև ԵՄ բարեվարքության խմբի կողմից Հայաստանի Հանրապետությունում գործող ԱՏԳ շահագործողներին շահութահարկից ազատման արտոնությունները որակվել են որպես «վնասակար» հարկային ռեժիմներ: 
Այս արտոնությունը որակվել է որպես վնասակար, մասնավորապես այն պատճառով, որ արտոնությունը կիրառելի է միայն այն պարագայում, երբ շահութահարկից ազատված եկամուտները ստացվում են ոչ ռեզիդենտներից կամ արտասահմանյան աղբյուրներից (ԱՏԳ-ների դեպքում շահութահարկից ազատման արտոնությունը գործնականում կիրառվում է միայն Հայաստանի Հանրապետությունից ապրանքների և ծառայությունների արտահանումից ստացվող եկամուտների նկատմամբ) կամ առնվազն ՀՀ օրենսդրությամբ հստակ սահմանված չէ, որ այդ արտոնությունը կիրառելի է նաև հայաստանյան աղբյուրներից ստացվող եկամուտների նկատմամբ։
Նշված խնդրի կարգավորման նպատակով փոփոխություն է առաջարկվում ՀՀ հարկային օրենսգրքի 126-րդ հոդվածի 7-րդ մասում, որով նախատեսվում է, որ շահութահարկի վճարումից ազատվում են ազատ տնտեսական գոտու շահագործող համարվող շահութահարկ վճարողները՝ ՀՀ տարածքում ստեղծված ազատ տնտեսական գոտում իրականացվող գործունեությունից ստացվող եկամտի մասով, ինչպես նաև «Ազատ տնտեսական գոտիների մասին» օրենքով սահմանված՝ ազատ տնտեսական գոտում տեղեկատվական տեխնոլոգիաների ոլորտի գործունեության տեսակների մասով ՀՀ աղբյուրներից և (կամ) ՀՀ-ից դուրս գտնվող աղբյուրներից ստացվող եկամուտների մասով։
Այդ առումով՝ հայտնում ենք, որ նախագիծը կրկնում է ներկայումս գործող դրույթը, հետևաբար՝ անհրաժեշտ է հստակեցնել՝ արդյոք շահութահարկի վճարումից ազատվում են ազատ տնտեսական գոտում տեղեկատվական տեխնոլոգիաների ոլորտի գործունեության տեսակների մասով ՀՀ աղբյուրներից և (կամ) ՀՀ-ից դուրս գտնվող աղբյուրներից ստացվող եկամուտները միայն թե դրույթը կիրառելի է նաև այլ ոլորտների գործունեության տեսակների իրականացումից ստացվող՝ ՀՀ աղբյուրներից և (կամ) ՀՀ-ից դուրս գտնվող աղբյուրներից ստացվող եկամուտների մասով ևս։ 
Վերոնշյալ նկատառումներից ելնելով՝ առաջարկում ենք խմբագրել նախագծի 1-ին հոդվածը։ 
2․ «Հայաստանի Հանրապետության «Ազատ տնտեսական գոտիների մասին» օրենքում փոփոխություններ կատարելու մասին» ՀՀ օրենքի նախագծի վերաբերյալ․
Նախագծով առաջարկվում է փոփոխություն կատարել Օրենքի 14-րդ հոդվածում և սահմանել ազատ տնտեսական գոտում իրականացվող թույլատրելի և ոչ թույլատրելի գործունեության տեսակներ՝ ըստ տնտեսական գործունեության տեսակների դասակարգչի բաժինների։ 
Այդ առումով՝ հայտնում ենք, որ. 
ա) ազատ տնտեսական գոտում և´ թույլատրվող գործունեության տեսակները, և´ չթույլատրվող գործունեության տեսակները սահմանելու դեպքում խնդրահարույց է այն ոլորտներում գործունեության իրականացումը, որոնք ներառված չեն օրենքով սահմանված և թույլատրվող և չթույլատրվող գործունեության տեսակների ցանկում: Հետևաբար՝ առաջարկում ենք նախագծում սահմանել միայն թույլատրվող գործունեության տեսակների ցանկը՝ դրանց շրջանակներում նախատեսելով նաև համապատասխան բացառություններ, որոնցից զատ մյուս բոլոր տեսակների գործունեության իրականացումը կդիտվի որպես չթույլատրվող,
բ) թույլատրվող գործունեության տեսակները շատ լայնածավալ են։ Թույլատրելի գործունեության տեսակները պետք է սահմանվեն ոչ թե տնտեսական գործունեության տեսակների դասակարգչի բաժնի, այլ կոնկրետ դասի կամ ենթադասի մակարդակով։ Բացի այդ, պրակտիկայում հնարավոր չէ ապացուցել՝ արդյոք ծառայությունը մատուցվել է ազատ տնտեսական գոտում թե ոչ։ 
Վերոնշյալ նկատառումներից ելնելով՝ հայտնում ենք, որ թույլատրելի գործունեության տեսակները անհրաժեշտ է սահմանել միայն այն գործունեության տեսակների մասով, որոնց մասով հնարավոր է վերահսկել ազատ տնտեսական գոտում գործունեությունը փաստացի իրականացված լինելը։ 
Բացի այդ, առաջարկում ենք նախագծի 3-րդ հոդվածի 1-ին կետից հանել «5) առևտրուր, 6) պահեստային տնտեսություն, 7) ուղևորափոխադրումներ ճոպանաքարշերով, ճոպանուղիներով, ճոպանավոր վերհաններով և այլն, եթե դրանք ընդգրկված չեն քաղաքային և մերձքաղաքային տրանսպորտային համակարգում, 8) կացության և հանրային սննդի կազմակերպում, 10) մասնագիտական, գիտական և տեխնիկական գործունեություն, 11) մշակույթ, զբոսաշրջություն, զվարճություններ և հանգիստ, 12) սպասարկման այլ ծառայություններ» գործունեության տեսակները։ Նշված գործունեության տեսակների մասով ՀՀ աղբյուրներից և ՀՀ-ից դուրս գտնվող աղբյուրներից ստացվող եկամուտները  շահութահարկի վճարումից ազատելը գտնում ենք ոչ նպատակահարմար, հաշվի առնելով այն հանգամանքը, որ նախագծերի ընդունումը հանգեցնելու է շահութահարկի գծով գործող արտոնության ընդլայնմանը, հարկային եկամուտների կրճատմանը։ 




















































Միաժամանակ, հարկ է նկատի ունենալ, որ. 
- հարկային արտոնության տրամադրման կամ ընդլայնման ցանկացած առաջարկություն պետք է ուղեկցվի համապատասխան ուսումնասիրություններով և վերլուծություններով, որոնց արդյունքում հնարավոր կլինի հասկանալ, թե ինչ հետևանքներ է ունենալու և ինչ արդյունքներ է ապահովելու առաջարկվող հարկային արտոնությունների տրամադրումը կամ ընդլայնումը, սակայն ներկայացված առաջարկությունների շրջանակներում համապատասխան վերլուծությունները և գնահատականները բացակայում են, 
- հարկային արտոնությունների շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, քանի որ ներկա փուլում իրականացվող քաղաքականությունն ուղղված է հարկման բազայի ընդլայնմանը և հարկաբյուջետային կայունության ամրապնդմանը,
- ցանկացած հարկային արտոնության տրամադրում ենթադրում է հարկումից խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: Այս առումով, հարկային արտոնությունները, որպես պետական աջակցության գործիքներ, չունեն բավարար հասցեականություն, հետևաբար ծախսերի ու օգուտների համադրմամբ դրանց արդյունավետությունը չի հիմնավորվում այն առումով, որ հարկային արտոնության տրամադրման արդյունքում պետության կորցրած հարկային եկամուտները շատ ավելի մեծ են, քան արտոնության իրական շահառուների օգուտները կարող են լինել,
- յուրաքանչյուր նոր հարկային արտոնության տրամադրում ենթադրում է հարկային եկամուտների կորուստ: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու, հետևաբար նաև՝ ավելի արդյունավետ է, ակնհայտ է դառնում, որ հարկային արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը` դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից:
	Մասամբ է ընդունվել։
Սույն նախագիծը լրամշակվել է Ֆինանսների նախարարության առաջարկով։ Հարկ է նշել, որ դրույթը տարածվելու է ԱՏԳ-ում գործունեություն ծավալող բոլոր ոլորտների վրա, սակայն ավելի հստակեցվել է հսկողության մեխանիզմը։ Միաժամանակ, «Ազատ տնտեսական գոտիների մասին» օրենքով նաև նեղացվել է տեղեկավական տեխնոլոգիաների ոլորտի՝ թողնելով ԱՏԳ-երում թույլատրելի գործունեության տեսակները։










Ընդունվել է։
Նախագծում ներառվել են միայն ԱՏԳ-ում թույլատրելի գործունեության տեսակները։
Ինչ վերաբերում է ոլորտների՝ լայնածավալ լինելուն, հարկ է նշել, որ ընդհակառակը, նախագծով նեղացվում են գործող օրենսդրությունում ներառված՝ ԱՏԳ-ում թույլատրելի գործունեության տեսակները, և սահմանվել են այնպիսի տեսակներ, որոնք հանդիսանում են, այսպես ասած, «հողին կպած» գործունեության տեսակներ։ Բացի այդ, հարկ է նշել, որ ՀՀ-ում ներկայումս գործում են ազատ տնտեսական գոտիներ, որոնք ստեղծվել են առկա օրենսդրության շրջանակում, և այնտեղ նախատեսվում կամ արդեն իրականացվում են ծառայությունների ոլորտին առնչվող գործունեության տեսակներ, ինչպես օրինակ, «Մեղրի» ԱՏԳ-ում, «Էկոս» ԱՏԳ-ում և այլն։ Բացի այդ, ՀՀ կառավարության տարբեր որոշումներով ամրագրվել է խոշոր ներդրումային ծրագրի իրականացման շրջանակներում ազատ տնտեսական գոտու հիմնման մասին, և այս առումով ՀՀ կառավարությունն ստանձնել է պարտավորություն՝ հավանության արժանացնելով ծրագիրը և ԱՏԳ ստեղծումը։
Պետք է նշել նաև, որ թույլատրելի գործունեության տեսակները, բացի օրենքով սահմանվելուց, ունեն զտման ևս 2 գործիք։ Մասնավորապես, ԱՏԳ-երը ստեղծվում են Կառավարության որոշմամբ, որում սահմանվում են տվյալ ԱՏԳ-ում թույլատրելի գործունեության տեսակները։ Բացի այդ, ԱՏԳ-ում յուրաքանչյուր շահագործողի հայտը դիտարկելիս ևս ուսումնասիրվում է վերջինիս գործունեության տեսակը և դրա համապատասխանությունը ԱՏԳ գործառնական տեսակին։ Կառավարությունն այս պարագայում կարող է որոշում կայացնել թե՛ ԱՏԳ կազմակերպչի դեպքում այս կամ այն գործունեության տեսակներ թույլատրելիս ԱՏԳ ստեղծման գործընթացի սկզբում, թե՛ ԱՏԳ ստեղծումից հետո նոր շահագործողներ ներգրավելու ընթացքում։ Այս մեխանիզմը թույլ է տալիս մի քանի փուլերով նվազեցնել հնարավոր ռիսկերը՝ կապված ԵՄ համապատասխան ստանդարտներից շեղման և հարկման բազայի քայքայման հետ։



Չի ընդունվել

Առաջարկվող Նախագծի մասով հարկ է ընդգծել, որ այն նոր հարկային արտոնություն չի նախատեսում, այլ նպատակ ունի արդեն գործող կարգավորումները հստակեցնել՝ գործող դրույթների ձևակերպումներն առավել պարզ և հասկանալի դարձնելով։ Առավել ևս, նման սահմանափակումները, ընդհակառակը, հիմք են հանդիսանալու գործող օրենսդրությամբ տրվող առավել լայն արտոնությունների շրջանակը նեղացնել, քանի որ թույլատրելի գործունեության տեսակները սահմանափակվում են։



	4․ Արդարադատության նախարարություն
                  Պետական փորձագիտական եզրակացություն
	15.12.2023թ.

	
	/27.3/53173-2023

	1. «Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի կետերի համարակալումն անհրաժեշտ է վերանայել, հիմք ընդունելով՝ «Նորմատիվ իրավական ակտերի մասին» օրենքի 14-րդ հոդվածի 7-րդ մասը, համաձայն որի՝  օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
Նույն դիտարկումը վերաբերում է «Ազատ տնտեսական գոտիների մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածին:
	Ընդունվել է։

	2. Նախագծի 2-րդ հոդվածն առաջարկում ենք վերանայել՝ նախատեսել Նախագծի ուժի մեջ մտնելու ավելի ուշ ողջամիտ ժամկետ՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
Նույն դիտարկումը վերաբերում է Նախագիծ 1-ի 3-րդ հոդվածի 1-ին մասին:
	Չի ընդունվել։
Առաջարկվող Նախագծի մասով հարկ է ընդգծել, որ այն վատթարացնող դրույթ չի նախատեսում, այլ նպատակ ունի արդեն գործող կարգավորումները հստակեցնել՝ գործող դրույթների ձևակերպումներն առավել պարզ և հասկանալի դարձնելով։ Նախագիծ 1-ի մասով նշենք, որ չնայած սահմանվող դրույթի համաձայն՝ օրենքն ուժի մեջ է մտնում 2024 թվականի հունվարի 1-ից, սակայն նախագծով ամրագրվել են անցումային դրույթներ,  որոնք հնարավորություն կընձեռեն շահառուներին  որոշակի անցումային ժամանակահատվածում հարմարվելու առաջարկվող նոր կարգավորումներին։

	3. Նախագիծ 1-ի վերնագրի և 1-ին հոդվածի 1-ին մասի «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը: 
	Ընդունվել է։

	4. Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը՝ անհրաժեշտ է Նախագիծ 1-ի 2-րդ հոդվածով «Ազատ տնտեսական գոտիների մասին» օրենքի նոր խմբագրությամբ շարադրվող 14-րդ հոդվածի վերնագիրը և բովանդակությունը համապատասխանեցնել միմյանց, քանի որ նշված հոդվածի վերնագիրն է՝ ազատ տնտեսական գոտում թույլատրվող գործունեության տեսակները և սահմանափակումները, մինչդեռ բովանդակությամբ սահմանափակումներ նախատեսված չեն: 
	Ընդունվել է։

	5. Նախագիծ 1-ի 3-րդ հոդվածի 4-րդ մասում «3-րդ կետում» բառերն անհրաժեշտ է փոխարինել «3-րդ մասում» բառերով:
	Ընդունվել է

	6. Նախագիծ 1-ի 4-րդ հոդվածն անհրաժեշտ է հանել, քանի որ 3-րդ հոդվածի 1-ին մասով արդեն իսկ սահմանվում է օրենքի ուժի մեջ մտնելու ժամկետ:
	Ընդունվել է։

	5․ ՀՀ Բարձր տեխնոլոգիական արդյունաբերության նախարարություն

	13.12.2023թ.

	
	01/17․1/11500-2023

	«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծով (այսուհետ նաև՝ Նախագիծ) նախատեսվում է նոր խմբագրությամբ շարադրել Հայաստանի Հանրապետության հարկային օրենսգրքի 126-րդ հոդվածի 7-րդ մասը, որի արդյունքում նշված մասի կարգավորումը ստացվում է հետևյալ կերպ.
«7. Շահութահարկի վճարումից ազատվում են ազատ տնտեսական գոտու շահագործող համարվող շահութահարկ վճարողները՝ Հայաստանի Հանրապետության տարածքում ստեղծված ազատ տնտեսական գոտում իրականացվող գործունեությունից ստացվող եկամտի մասով, ինչպես նաև «Ազատ տնտեսական գոտիների մասին» օրենքով սահմանված՝ ազատ տնտեսական գոտում տեղեկատվական տեխնոլոգիաների ոլորտի գործունեության տեսակների մասով Հայաստանի Հանրապետության աղբյուրներից և (կամ) Հայաստանի Հանրապետությունից դուրս գտնվող աղբյուրներից ստացվող եկամուտների մասով։»:
Նախագծի ընդունման արդյունքում ստացվում է, որ տեղեկատվական տեխնոլոգիաների ոլորտի գործունեություն իրականացնող այն սուբյեկտները, որոնք կգրանցվեն ազատ տնտեսական գոտում, կազատվեն շահութահարկի վճարումից, ընդ որում Նախագծերի փաթեթով ներկայացված ««Ազատ տնտեսական գոտիների մասին» օրենքում փոփոխություններ կատարելու մասին» օրենքի նախագծի 3-րդ հոդվածով նոր խմբագրությամբ շարադրված 14-րդ հոդվածի 1-ին մասի 9-րդ կետով ազատ տնտեսական գոտում թույլատրելի է ՏՏ ոլորտի պետական աջակցության ենթակա գործունեությունը: Նշվածի կապակցությամբ հայտնում ենք, որ նախ Նախագծի հիմնավորումից պարզ չէ, թե ինչ նպատակ է հետապնդում ազատ տնտեսական գոտիներում ՏՏ ոլորտի միայն պետական աջակցության ենթակա տեսակների գործունեության թույլտվությունը և երկրորդ՝ նշված չէ այդ գործունեության իրականացման նկատմամբ վերահսկողական կամ հսկողական մեխանիզմների կամ կարգավորումների ճանապարհային քարտեզը:
Հաշվի առնելով վերոնշյալը՝ գտնում ենք, որ Նախագծերով ներկայացված կարգավորումներն այս տեսքով խնդրահարույց են և չեն կարող հետապնդել այն իրավաչափ նպատակը, որը դրված է Նախագծերի ընդունման հիմքում: Մասնավորապես, գտնում ենք, որ Նախագծերի ընդունման արդյունքում կստեղծվի մի իրավիճակ, երբ ՏՏ ոլորտի խոշոր ընկերությունները հարկային արտոնությունից օգտվելու նպատակով կգրանցվեն ազատ տնտեսական գոտիներում և գործունեությունը փաստացի կիրականացնեն այլ վայրերից, ինչը չի բխում ո՛չ պետության հարկային քաղաքականությունից, ո՛չ էլ՝ տեղեկատվական տեխնոլոգիաների ոլորտում իրականացվող պետական աջակցության կառուցակարգերից, ինչպես նաև այդ ոլորտում պետության կողմից, մասնավորապես ՀՀ բարձր տեխնոլոգիական արդյունաբերության նախարարության կողմից մշակվող և իրականացվող  քաղաքականության սկզբունքներից: Այսինքն, քանի որ ՏՏ գործունեությունն ըստ էության մոբայլ գործունեություն է, վերջիններս ազատ տնտեսական գոտու պահանջներն ապահովելով՝ միաժամանակ կաշկանդված չեն լինի գործունեություն իրականացնել այդ գոտուց դուրս, այդպիսով` ՏՏ գործունեության արդյունքը օտարելու պարագայում խոսափելով նաև ներմուծման և արտահանման համապատասխան վճարներ կատարելուց: 
Ելնելով վերոգրյալից և հաշվի առնելով, որ Նախագծերով սահմանված կարգավորումները անվերահսկելի միջավայր են ստեղծում ՏՏ ոլորտի նկատմամբ՝ գտնում ենք, որ Նախագծերը լրացուցիչ քննարկման կարիք   ունեն:
	 Չի ընդունվել։
Առաջարկվող Նախագծերը բխում են ՏՀԶԿ Հարկման բազայի քայքայումը և շահույթի տեղափոխումը BEPS ծրագրի 5-րդ միջոցառման տեղայնացման աշխատանքների շրջանակներում Հայաստանի Հանրապետությունում գործող ազատ տնտեսական գոտիների շահագործողների համար սահմանված արտոնությունները որպես «վնասակար» հարկային ռեժիմներ սահմանելու հետ կապված հարցերի լուծման նպատակով ԵՄ ստանդարտներին ՀՀ գործող օրենսդրությունը ներդաշնակեցնելու մասով ԵՄ գործընկերներից ստացված սկզբունքային առաջարկներից։
Նախատեսվող փոփոխությունները ոչ թե նպատակ են հետապնդում նոր արտոնություններ սահմանել, այլ արդեն իսկ գործող կարգավորումները առավել հստակ դարձնել, մասնավորապես՝ սահմանելով ԱՏԳ-երում թույլատրելի գործունեության տեսաների ցանկ։ 
Միաժամանակ նշենք, որ ոչ գործող, ոչ էլ առաջարկվող Նախագծերում առկա չեն դրույթներ սահմանվում Ազատ տնտեսական գոտու շահագործողների՝ ԱՏԳ տարածքից դուրս գործելու մասով, քանի որ համաձայն  «Ազատ տնտեսական գոտիների մասին» օրենքի 4-րդ հոդվածի 1-ին մասի 3-րդ կետի՝ հստակ սահմանված է, որ ազատ տնտեսական գոտու շահագործող կարող է հանդիսանալ  բացառապես ազատ տնտեսական գոտում ձեռնարկատիրական գործունեություն իրականացնող՝  կազմակերպությունը կամ հաշվառված անհատ ձեռնարկատերը։
 Ինչպես արդեն նշվել է նախագծերի հիմնավորման մեջ, գործող կարգավորումներով ամրագրված են այն գործունեության տեսակները, որոնք արգելված են ազատ տնտեսական գոտիներում։ Սույն նախագծով նախատեսվում է սահմանել ԱՏԳ տարածքում թույլատրելի գործունեության տեսակները, որոնք ընտրվել են՝ հիմք ընդունելով ՀՀ կառավարության տնտեսական քաղաքականության առաջնահերթությունները՝ նպաստելու տվյալ ոլորտների զարգացմանը (մշակող արդյունաբերություն, գյուղատնտեսություն, տեղեկատվական տեխնոլոգիաների ոլորտ, զբոսաշրջություն և այլն), ինչպես նաև միջազգային փորձը։
Այսպիսով, վերոնշյալ գործունեության տեսակների ցանկը ավելի հստակեցվել է։





